
				এই পাতাটির মুদ্রণ সংশোধন করা প্রয়োজন। 
১৭২
১৭২
টম ব্রাউনের স্কুলজীবন। অতি সুন্দর নভেম্বর মাসের প্রাতঃকাল, স্কুলের মাঠ নানা বয়সের বালকগণের সমাগমে জীবন্ত হইয়া উঠিয়াছে, তাহারা দুই তিন জন করিয়া একত্রে ঘাসের উপর পায়চারি করিতেছে বা কাকরের রাস্তায় ঘুরিয়া বেড়াইতেছে। ইষ্ট : এখনও পরিচায়কের কাজে নিযুক্ত। সে নামজাদা ছােকরাদের দেখাইতে লাগিল। ঐ অসবার্ট, যে ক্রিকেট বল ছােট দলের মাঠ থেকে কাকের বাসায় গাছের মাথা ডিঙ্গাইয়া আচার্যের প্রাচীর পর্যাস্ত ছুড়িতে পারে ; ঐ গ্রে, যে বেলিয়েল কলেজের বৃত্তি পাইয়াছ, আর (যাহা ইষ্ট স্পষ্টতঃ আর ও গুরুতর বিষয় বলিয়া মনে করে) নিজের কৃতকাৰ্য্যতার দ্বারা সকলকে একদিন হাফস্কুল লাভ করাইয়াছে; বর্ণ, যে একঘণ্টা দু মিনিটে দশ মাইল দৌড়াইয়াছিল ; ব্ল্যাক, যে মজুর লােকদের সহিত হাঙ্গামায় সহরের সেরা ঘুষি-লড়িয়ের সঙ্গে সমানভাবে পাল্লা দিয়াছিল; এবং আরও অনেকানেক বীরপুরুষ যাহারা সেই সময় সেই জায়গায় বেড়াইয়া বেড়াইতেছিলেন, কিন্তু যাহাদের চিহ্নমাত্র কীৰ্ত্তির লীলাভূমি হইতে বহুদিন হইল অপসৃত হইয়াছে, এতদুর যে আজ যে চতুর্থ ফর্মার বালক পুরাণ হলঘরের টেবিলে মােটামােটা করিয়া খােদা অথবা পাশের বড় দেরাজের গায়ে রঙ্গ দিয়ে আঁকা ( যদি হলঘরের টেবিল বা বড় দেরাজের অস্তিত্ব আদৌ লােপ না পাইয়া থাকে। তাহাদের নামগুলি পড়িয়া ভাবিয়াই পায় না যে তাহারা কি প্রকৃতির বালক ছিল। বৎসগণ, তােমরা যে আজ এত বিস্ময় অনুভব করিতেছ, তােমাদের ও দশা ঠিক ঐরূপ হইবে, তা ক্রিকেট অথবা পড়াশুনা অথবা ফুটবলে তােমাদের পারদর্শিতা যতই হউক না কেন। কম বেশ দু তিন বছর, তারপর সেই নিয়ত-অগ্রসারী প্রবাহ যেমন তাহাদের নামের উপর দিয়া চলিয়া গিয়াছে, তেমনই তােমাদের নামের উপর দিয়া চলিয়া যাইবে, তা পুরুষােচিত ভাবে তােমাদের খেলা খেল, তােমাদের কাজ করে যাও, সেটাতে যেন,

